
И Н Ф О Р М А Ц И Ј А

за состојбите со наплатата на придонесите во услови 

на интегрирана наплата

Скопје, ноември 2009 година
ИНФОРМАЦИЈА

ЗА СОСТОЈБИТЕ СО НАПЛАТАТА НА ПРИДОНЕСИТЕ ВО УСЛОВИ НА ИНТЕГРИРАНА НАПЛАТА
Вовед
Од  јануари 2009 година настанаа битни промени во општествениот - економски развој во Република Македонија, кои непосредно имаат влијание на спроведувањето на пензиското и инвалидското осигурување.
 Имено, од  јануари 2009 година во Република Македонија е во примена Законот за придонеси за задолжително социјално осигурување(“Сл. весник на РМ“ 142/2008). Со овој Закон е уредена висината  на стапката на придонесот за пензиско и инвалидско осигурување, која се предвидува постепено да се намали во периодот од 2009 - 2011 година од 21,2% на 15%. 

Со истиот закон се предвидува намалување и на стапката на придонесот за здравствено осигурување и придонесот за вработување, што ќе резултира во намалување на вкупната стапка на социјални придонеси од досегашните 32% на 22,5% во 2011 година.
Регулирана е и висината на најниската основица на која се плаќаат придонесите во единствен износ од 50% од просечна плата, што претставува намалување на претходната основица која изнесуваше 65% од просечната плата.

Од истиот датум се воведе системот на пресметка и исплата на бруто плата, наместо досегашниот систем на нето плата, а истовремено се започна со интегрирана наплата на сите социјални придонеси во Управата за јавни приходи.  

1.Интегрирана наплата на социјалните придонеси и персоналниот данок од доход

Согласно препораките  на Меѓународниот монетарен Фонд дадени во аражманот со Владата на РМ и Програмата на Владата почнувајќи од јануари 2009 година се имплементира интегрираниот начин на наплата на придонесите и персоналниот данок од доход преку Управата за јавни приходи.

Голем допринос во реализацијата на овој проект даде Фондот на пензиското и инвалидското осигурување на Македонија. Имено, почнувајќи од 2006 до 2008 година Фондот во рамките на своите реформи спроведуваше нов начин на доставуање и плаќање на придонесите за пензиско и инвладско осигурување поединечно за секој осигреник по електронски пат. Ваквиот начин на наплата на придонеисте се покажа доста успешен како во поглед на зголемена наплата на придонесите ( 2006 и 2007 година за над 10% а во 2008 година и до 20% зголемени приходи на Фондот по основ на наплатени придонеси), така и во квалитетот на податоците за плати и придонеси по осигуреник што овозможија и автоматско генерирање на стажот на вработените.
Вработените на Фондот со своето знаење , искуство и воспоставена меѓународна и локална консултантска помош, за многу краток период, го дизајнираа, изработија и тестираа софтверот за интегрирана наплата на придонесите кој го предаде на УЈП на корисење.
Исто така,  Фондот со своите Филијали и Деловници дадоа и несебична помош во вршењето на обуките и почетокот на имплементацијата на овој проект во УЈП.
Воедно, одреден број на вработени со високо искуство и знаење на процесот од Фондот преминаа да работат во  УЈП, а на почетокот се користеше и голем дел од опремата на Информацискиот систем на Фондот.  

Фондот ја предефинира сопствената инфраструктура за да издвои хардвер за имплементирање на новите деловни процеси за имплементирање на законските измени кои беа во надлежност на УЈП.

Втората глобална задача која беше многу успешно завршена беше да се издвои и конфигурира податочна околина  за успешно имплементирање на законските измени.

Во почетокот на имплементацијата се констатираа големи недостатоци на процесот и на софтверот за распределба на средствата од уплатениот придонес и соодветните податоци. Ова се закануваше целосно да ја блокира исплатата на пензиите. 
Со огромно залагање на вработените во Фондот, постепено се надминуваа проблемите и се вршеа дневните распределби на придонесот, најпрво да се обезбедат доволно средства за исплата на пензиите, а потоа да се распределат и сите останати кај кои беа констатирани разлики помеѓу податоците од МПИН пријавата и уплатените придонеси.
Ваквата состојба беше голема промена и евентуален ризик за Фондот како во однос на наплатата така и во однос на квалитетот на подтоците врз основа на кои се остваруваат правата од пензиското и инвалидското осигурување. Имено, наплатата на придонеост за пензиско и инвалидско осигурување во изминиатиот период е во рамките на планираното или по месеци тековната состојбата е следна:
	Кумулативно наплатени придонеси во 2008

	

	Февруари
	2.007.963.399

	Март
	2.037.123.530

	Април
	2.031.470.685

	Мај
	2.077.498.549

	Јуни
	2.085.206.771

	Јули
	2.105.734.952

	Август
	2.099.745.024

	Септември
	2.181.426.226

	Октомври
	2.194.258.118

	Вкупно
	18.820.427.254

	Кумилативно наплатени придонеси во 2009

	

	Февруари
	1.910.994.439

	Март
	2.162.514.933

	Април
	2.257.465.858

	Мај
	1.875.241.275

	Јуни
	2.115.327.364

	Јули
	2.316.412.220

	Август
	1.900.191.984

	Септември
	2.286.688.156

	Октомври
	2.253.252.651

	Вкупно
	19.078.088.880

Од наведените податоци се констатира дека наплатата на придонесот за ПИО е зголемена за 1,4% во однос на истиот период минатата година. Порастот на бруто платите во периодот јануари-август 2009 година изнесува 17,1%  што значи дека наплатата на придонесите не го следи порастот на бруто платите на вработените, односно Фондот остварува помалку приходи од придонесите. 

Имајќи предвид дека платите на вработените се зголемиле за 17,1% а стапката е намалена за 10% реално Фондот требало да има повисоки приходи за 7%, во 2009 година,а не  порастот 1,4% што укажува на фактот дека не е остварена поефикасна наплата на придонеисте во интегрираниот систем на наплата на придонесите. 
Заради ваквата состојба во 2009 се намали учеството на изворните приходи на Фондот од 67,0% во 2008 година на 61,6% во 2009 година. 
Причина за ова е и намалувањето на стапката на придонесот од 21,2% на 19% или намалување за 10%, а инкорпорирањето на храната и превозот во бруто платите не го дадоа очекуваниот ефект.  
На висината на придонесите влијание има и бројот на осигурениците на кој е платен придонесот. Имено, во оваа година во просек се плаќа придонес за околу 400.000 вработени, а во минатата година овој просек изнесувал 418.000 вработени. Овој податок покажува дека не се оствари претпоставката дека со намалувањето на стапката на придонес ќе се зголеми бројот на вработени за кој се плаќа придонес. 
За да се постигне баланс на приходите и расходите на Фондот во услови на намалени приходи од придонесите се зголемени трансферните средства од Буџетот на Републиката од 27,9% во 2008 година на 35,2% во 2009 година што е негативен показател за пензиското и инвалидското осигурувањето кое се финасира од изворни приходи.
За надминување на ваквите состојби, како и исполнување на законските обврски, Фодот во 2009 година презема повеќе мерки и активности со цел поефикасна и целосна  наплата на придонеисте 
Имено, Фондот согласно член 32 од Законот за придонесите за задолжително социјално осигурување  има надлежност да ги наплатува ненаплатените  придонесите кои се однесуваат на период  заклучно до 2008 година и по тој основ во тек е вториот циклус на контрола и наплата на ненаплатениот придонес кој се спроведува преку Филијалите и Деловниците на Фондот. Со контролата за заостанатие неплатени придонеси опфатени се  26.136 обврзници . Неплатените заостанати придонеси заклучно со 2008 година изнесуваат 3,967 милиони или заедно со каматата околку 4.079 милиони денари. 
Износот опфатен со контролата во услови постојан тренд на  отпочнувања на стечајни постапки и ликавидации, може да не биде реален бидејќи со отпочнување на контролата се констатира дека дел од фирмите кои се опфатени со контролата се во ликвидација или стечај. Од ликвидираните Фирми Фондот неможе да ги наплати придонеисте,а од фирмите во стечај поднесува побарувања во стечајните постапки и наплатата од нив е во зависоноснот од имотот на стечјниот должник.
 Во 2009 година и Владата на РМ презеде активности за наплата на заостанати ненаплатени придонеси. Согласно Законот за претворање на побарувањата во траен влог на обврзниците “Охис“- Скопје, “Ерокомпозит“-Прилеп“, Тутунски комбинат- Прилеп“ и “Емо “- Охрид наплатени се придонеси во износ од 2.208,27 милиони денари, кои се дел од ненаплатените придонеси од 4.079 милиони денари, 
Исто така , согласно Законот за отпишување на камати на доспеани обврски по основ на даноци и придонеси за задолжително социјално осигурување во првиот квартал од годината наплатен е основен долг од 267.711.382,00 милиони денари и отпишана камата 100% по тој основ во износ од 168.480.547,00 денари. Во вториот квартал од годината наплатени се 26.660.656,00 денари основен долг и отпишана е камата од 75% во износ од 6.575.549,00 денари.
Во 2009 година заради интегрираниот процес на наплата на придонесите и исплата на платите во единствена постапка во голем дел обврзниците кои не го измириле придонесот заклучно со 2008 година, редовно го измируваат долгот  во 2009 година, посебно оние кои се со помал број вработени, односно со еден вработен.

Заради ваквата состојба, а со цел да не се блокира приливот на тековните уплати и работењето на обврзниците, Фондот во постапката на наплата на заостанатите неплатени придонеси по барање на обврзниците остварува контакт со обврзниците и ги разгледува нивните барања и предлози  на динамика на плаќање на заостанатиот долг со цел долгот да биде целосно наплатен вклучувајќи ја и каматата, соглано законските прописи. 
Фондот во интергираниот процес на наплата на придонеисте има право да врши контрола за свои потреби односно за остварување на своите функции, по што ќе ги утврди и недостатоците и потребите од евентуално доградување на ситемот на интегрирана наплата и доставувањето на видот и квалитетот на податоците од УЈП.  
Бидејќи Фондот е институција каде се остваруваат долгорочни права од пензиското и инвалидското осигурување врз основа на доставени податоци од обврзниците и платени придонеси присутни се проблеми кои треба да ги разрешува со институцијата која ги прибира податоците или со други институции и обврзниците кои се поврзани со потребните податоци.
Во Фондот во тек се активности за модифицирање и усогласување на контролата согласно новата законска регулатива. 
Заклучоци
Од напред наведеното во Информацијата произлегуваат следните заклучоци:
1. Фондот во 2009 година превзеде повеќе активности за поефикасна и целосна наплата на придонеисте во услови на интегрирана наплата ( целосна подршка на УЈП со технички и човечки ресурси што овозможи успешно срартување на интегрираниот процес на наплата) ;

2. Фондот има зголмени активности за наплата на заостанатите неплатени придонеси заклучно со 2008 година, во услови на економска криза и рецесија во државата,  со тоа што соработува со обврзниците и согласно нивните економски можности во постапката на наплата им се овозможува плаќање на придонесот во динамика која сами ја предлагаат но во рамките на законските прописи со намирување на основниот долг и камта. 

3. И покрај сите овие мерки и активности во 2009 година не е остварена поефикасна наплата на придонесите во интегрираниот процес на наплата на придонеисте и даноците за разлика од претходните години, а посебно не во однос на ефикасносноста во 2008 година;
4. Имајќи ги предвид наведените состојби, а со цел да не се влошува понатаму финансиската состојба, да се задржи учеството на придонесите во вкупните приходи на 61,3% на ниво на 2009 година и  да не се зголемува понатаму учеството на Буџетот на Републиката во финансирањето на пензиското и инвалидското осигурување, се предлага да се задржи стапката на придонесот на 19%.

Скопје, 12,11.2009

